
¥ Maga a u tsireledza mutakalo wa tshitshavha a fanela u anana na
zwine tshitshavha tsha toda zwone khathihi na u tumekanya na tsivhudzo
ya zwa mutakalo yo khwiniswaho. U itela uri vhathu vha vhuyelwe nga
u khwiiswa ha tshumelo idzi,  hu tea uri muwe na muwe wavho a kone
u pfesesa mutingati u re hone vhukati ha mutakalo wawe na
ndondolamutakalo kwayo khathihi na mabunga.

¥ Tshitshavha tsh tea uri tsh shele mulenzhe tsothe kha thandela iyi. DWAF
i tou shuma u lavhelesa fhedzi. Vhadzulapo vha na pfanelo, fhedzi-ha
vha dovha hafhu vha vha na vhudifhinduleli ha mutakalo wavho.

¥ Maga a u tsireledza mutakalo wa tshitshavha a fanela u itwa khathihi
na ndisedzo dza madi dzinwe tshumelo-vho dza masipala.

¥ Maga a u tsireledza mutakalo wa tshitshavha a si mafhungo a mabunga
fhedzi; a fanela u itwa mutingati na pfunzo ya zwa mupo khathihi na
ya mutakalo.

¥ Mafhungo a uri muthu a kone u swikela maga a u tsireledza mutakalo
wa tshitshavha a mutheo, ndi pfanelo ya muthu.

¥ Mivhuso yapo i na vhudifhinduleli he ya laedzwa nga mulayotewa uri
nnyi na nnyi a kone u swikelela tshumelo dza maga a u tsireledza mutakalo
wa tshitshavha.

¥ Tshelede ine ya vha ya lushaka ine ya khou tou khwekhwerudzhwa i tea
u ranga u shumela vhala vhane vha vha dziedzini vhukuma.

¥ Tshelede yeneyo ya u tou khwekhwerudzha i tea u kovhekanywa nga
ndila i no lingana kha shango lothe.

¥ Madi ndi tshithu tsha ndeme kha ikonomi ya shango, ngauralo a tea u
tsireledzwa nga u shumisa maga a u tsireledza mutakalo wa tshitshavha.

¥ Vhatshikafhadzi vha madi vha tea u badeliswa musi hu tshi kunakiswa
ayo madi na mupo zwe vha tshikafhadza.

¥ Maga a u tsireledza mutakalo wa tshitshavha a tea u sa durela shango.
¥ Mupo u tea u tsireledzwa musi sisiteme dza maga a u tsireledza mutakalo

wa tshitshavha dzi tshi longwa.

Ndi nga mini ri na thaidzo yo raliho?
Thaidzo ya mirurela ya malatwa Afrika Tshipembe i vhangwa nga zwithu zwivhili

zwihulwane:

ndondolamutakalo i songo teaho
(vhunzhi ha vhathu a vha koni u

pfesesa uri muthu a tshi fhedza u
dithusa kana u tshintsha maleri u tea
u tamba zwanda, nahone vhunzhi ha
vhathu vha vhona hu si na thaidzo u

shumisa  madaka sa mabunga).

u shaea ha zwishumiswa (a hu
na mabunga khathihi na madi a

u tamba ngao zwanda)

U isedzwa ha mabunga o khwiniswaho ndi tshipida tsha u tandulula thaidzo iyi. Nga
tshenetsho tshifhinga hu tea u vha na u aluswa ha ndivho ya tshitshavha siani a mutakalo,

u khwiniswa ha ndondolamutakalo khathihi na u shela mulenzhe ha tshitshavha kha
mbekanyamushumo dza maga a u tsireledza mutakalo wa tshitshavha.

Maga ane a fanela u tevhedzelwa
a Bammbiri Litshena

Thandululo ndi mini?



Muvhuso u laedzwa nga mulayotewa uri u vhe na vhutanzi tshothe uri vhathu vhothe vha Afrika Tshipembe
vha kone u swikelela maga a u tsireledza mutakalo wa tshitshavha o teaho. Pholisi heyi i tho tou fombe kha
u isedza tshumelo dzo teaho mitani, zwikoloni na kha dzikiliniki, kha u khwinisa u hwalwa ha mathukhwi
na u latwa hao, khathihi na kha mafhungo a u funza vhathu nga ha ndondolamutakalo.

Muvhuso wo di imisela u rangaphanda mushumo wa u khwiniswa ha ndisedzo ya dzilshumelo vhathuni,
hu na tshumisano na tshitshavha khathihi na u shumisa maitele a sa swiki hune a nyeha a maga a u
tsireledza mutakalo wa tshitshavha (ndi maitele ane a sa ure nahone mushumo u tshi itwa nga zwitshavha
zwone zwie). Masia mahulwane  a no do itelwa mushumo uyu a do katela fhala hune ha vha na zwililo
zwihulwane sa mahayani kana dzibulasini, mikanoni ya dorobo (peri-urban) na  mikhukhuni.

Maga a u tsireledza mutakalo wa tshitshavha ndi zwithu zwa vhuthogwa kha mutakalo wa lushaka.
U itela uri hu vhe na maga a u tsireledza mutakalo wa tshitshavha avhudi, kuitele kwa hone ku tea uri ku
vhe tshipida tsha fulo la u bvela phanda ha lushaka. Zwenezwo-ha, maga a u tsireledza mutakalo wa
tshitshavha ndi manwe a mbekanyamushumo dza u bveledza lushaka dzine dza khou tutuwedzwa nga
muvhuso. U pfumba hazwo hu a di bva na kha thikhedzo ya tshitshavha. Zwiko  zwa maga a u tsireledza
mutakalo wa tshitshavha zwi fanela uri zwi simiwe lwa shishi henefho zwitshavhani u itela uri vhadzulapo
vha hweswe maanda uri vha kone u shela mulenzhe kha mbekanyamushumo ya maga a u tsireledza
mutakalo wa tshitshavha ya lushaka.

Mbekanyamushumo dza maga a u tsireledza mutakalo wa tshitshavha dzi do swika hune dza khwinisa
thaidzo dza vhutshilo khathihi na dza kuhumbulele kwa vhathu dzine dza vha dzi tshi kwama mafhungo a
maga a u tsireledza mutakalo wa tshitshavha. Mabunga ane a vha kule na midi, zwishumiswa zwa tshitshavha
zwine zwi si vhe zwinzhi, tshumelo dza u latwa ha malatwa khathihi na dzinwe-vho dza mirurela ya malwatwa
dzine dzi si vhe nnzhi dzine dza vho sala dzi tshi vhangela vhathu thoni (u bvula vhuvha ha muthu), dza
vhangela muthu malwadze nge dza nanisa u anda ha u sa tsireledzea ha muthu onoyo.

¥ Maitele o teaho a ndondolamutakalo a ngaho a u dzudza mabunga o kuna
khathihi na u tamba zwanda nga murahu ha musi ho farwa malawa kana
musi muthu a tshi bva bungani.

¥ Maitele a u lata malatwa a bvaho mivhilini ya vhathu, madi a mashika khathihi
na mathukhwi, maitele aya a vhe a ane a si dure, a no langea, a sa isi
khombo vhathuni nahone a tshi anganedzea siani a zwa u vhavhalela mupo

¥ Hu vhe na mabunga a vhukuma mudini munwe na munwe

Ndi nga mini maga a u tsireledza mutakalo
wa tshitshavha o tea?

Maga a u tsireledza mutakalo wa tshitshavha ndi a ndeme u itela mutakalo wavhudi. Thaidzo
dza mutakalo dzine dza tshimbilelana na u sa vha hone ha maga a u tsireledza mutakalo wa
tshitshavha dzi katela u shuluwa dangani, u huda, thaifoidi, kholera, dali, mutambutambu,
nowana (dangani), malwadze a mato, malwadze a khanda khathihi na u nanisa u kavhiwa nga
malwadze kha vhathu vhane vha vha phosithivi kha HIV. Maga a u tsireledza mutakalo wa
tshitshavha avhudi a engedza vhutshilo vhathuni (a a anza minwaha ya vhutshilo ha vhathu).

Maga a u tsireledza mutakalo wa tshitshavha ndi tshipida tsha u aluswa ha lupfumo. Siani la
ikonomi, u khwiniswa ha tshumelo idzi hu katela u vhulungwa ha masheleni a no shumiswa kha
zwa mutakalo, u shumesa ha vhathu, vhana vha dzhena zwikolo nga ndila yavhudi,
vhuendelamashango hu a engedzedzea khathihi na u sa durelwa nga u kunakiswa ha madi.

Maga a u tsireledza mutakalo wa
tshitshavha a mutheo a fhasisa ane

a tanganedzea ndi afhio?

Pholisi ya maga a u tsireledza mutakalo wa
tshitshavha ya mutheo ya muta I do kona u

swikelela mini?



Maitele a muvhusowapo a u shumisa
maga a u tsireledza mutakalo wa

tshitshavha

1. 2.

3. 4.

5. 6. 7.

U tutuwedza
u lilwa ha
tshumelo

8. 9.
U etshedza

thikhedzo yo
teaho hu u itela u
vha na vhutanzi
uri zwithu zwi

songo ganzhila

10.

U dubekanya thaidzo
idzi zwi tshi ya nga

vhuhulu hadzo

Zwenezwo u rangani
hazwo kha hu itwe

vhutanzi musi hu tshi
pulaniwa uri zwithu a

zwi nga nyethi

U topola thaidzo dzapo
dza maga a u tsireledza
mutakalo wa tshitshavha

Kha vha pulane u
tandulula thaidzo idzi

hu tshi shumiswa
IDP/WSDP

Migaganya
gwama kha i
dzudzanywe

Kha hu itwe
vhutanzi uri

tshivhalo tsha
vhashumi tsho
linganela, kana
hu itwe pulane
zwi tshe zwinu

Pulane kha i
shumiswe ,
hu rangwe

ngaÉ

U vhea ito kha
mushumo

khathihi na u
vhiga



U khwiniswa ha maga a u tsireledza mutakalo wa tshitshavha ndi mafhungo a nnyi na
nnyi . Vhasheli vha mulenzhe hu katelwa zwitshavha na mita (ndi yone mihulwane enei);
vhorakhonthiraka vha re zwitshavhani zwenezwo, mivhuso yapo, ya vundu na wa lushaka,

vha sia la phuraivete khathihi na madzangao a songo di kwamanyaho na muvhuso
(NGO).

Vhudifhinduleli ha malugana na Mulayotewa

Mita na zwitshavha

¥ Vhomasipala vha tea u vhona uri tshumelo dza mutheo dzi khou kona u swikelelea.
¥ Mivhuso ya lushaka na ya vundu i tea u tikedza vhomasipala nga u sima

milayo khathihi na nga u dzhia vhukando vhunwe-vho (ho tea ho).

Mutakalo wavhudi u thoma hayani. Mita na zwitshavha zwi na vhudifhinduleli hone-hone
ha u ranga siani la mutakalo wavho, mupo u si na tshika khathihi na maga a u tsireledza
mutakalo wa lushaka wo khwiniswaho. Zwiito zwi songo daho siani la ndondolamutakalo
zwi nga vha vhangela mutakalo u ofhisaho henefho mitani khathihi na kha zwitshavha
nga huswi u vhuya u swika na kha lushaka lwohe. Ndondolamutakalo i nga khwinisea
nge ha tevhedzelwa maga a si gathi a sa vhuyi a dina - a no nga sa u amba zwanda

musi muthu a tshi vhuya bungani, musi muthu a saathu u fara zwiliwa, khathihi na musi
muthu a tshi fhedza u tshintsha maleri. Mirado ya tshitshavha na vhone vha nga

phadaladza mulaedza wa ndondolamutakalo wavhudi u itela u thusa vhadzulisani vhane
vha vha mirado ya tshitshavha uri vha divhe nga ha ndeme ya maga a u tsireledza

mutakalo wa tshitshavha na maitele mavhuya a ndondolamutakalo.

Vhudifhinduleli ha mabunga a re midini ndi ha muta wone une. Mivhuso yapo i tea u
tikedza mirado ya zwitshavha uri zwi kone u swikela mupo une wa vha wo kunaho
khathihi na u re na mutakalo nga:

¥ U shumisa mbekanyamushumo dzine nga khadzo ha do gudiswa vhafhati vhane
vha wanala kha vhupo honoho uri vha fhate mabunga avhudi o tsireledzeaho ane
a vha na mutakalo wavhudi. Vhafhati havha vha tea u thusa mita musi i tshi difhatela
mabunga ayo. Hezwi zwi nea vhathu mishumo.

¥ U talutshedza vhathu khathihi na vhafhati mafhungo ane a do vha thusa uri vha
kone u fhata mabunga ane a vha o tsireledzeaho, o khwathaho a dovha a vha
avhudi.

¥ U nea thuso ya masheleni (subsidy) ya u renga zwishumiswa zwa u fhata zwa
vhukuma hu itela uri mabunga a no do fhatwa a vhe a vhukuma siani la u tsireledzea,
ndondolamutakalo na u kona u swikelwa nga nnyi na nnyi.

Tshinwe hafhu ndi tsha uri, mita i na vhudifhinduleli ha u divhadza muvhusowapo nga
ha thodea dzavho dza malugana na maga a u tsireledza mutakalo wa tshitshavha.
tshitshavha khathihi na madzangano a no wanala henefho kha tshitshavha a tea u
tikedza muvhusowapo kha malugana na vhupulani, u shumiswa, u ingamela na u
sedzulusa thandela dza maga a u tsireledza mutakalo wa tshitshavha. Mirado ya

tshitshavha i fanela uri i dovhe i vhige sisiteme inwe na inwe ine ya maga a u tsireledza
mutakalo wa tshitshavha ine ya vha yo tshinyala na zwinwe-vho zwine zwa nga khakhisa
mupo kha muvhusowapo. Mita i fanela u vhona uri tshifhinga tshothe mabunga avho a

vhe a kha nyimele yavhudi nahone o kuna.

Ndi vhonnyi vhane vha vha na vhudifhinduleli ha
malugana

na maga a u tsireledza mutakalo wa tshitshavha?



Mishumo na vhuifhinduleli
Kha masia o fhambanaho a muvhuso

Muvhuso wa Vundu
Muvhuso wa vundu u tea u thusa mivhuso yapo nga u lambedza nga

masheleni, vhashumi khathihi na nga thikhedzo ya thekeniki. U tea u vha na
vhutanzi tshothe uri pholisi ya lushaka i khou tevhelwa, wa dovha wa sima
milayo i no do thusedza, wa vha wone u no tshimbiza kupulanele kwa zwithu

madzinguni khathihi na u vhea ito kha kutshimbidzelwe kwa zwithu.

Muvhuso wa Lushaka
Muvhuso wa Lushaka u tea u sima milayo khathihi na o vhea tshikalo tsha
kuitele kwa zwithu, wa tshimbidza khathihi na u vhea ito kha phurogireme /
mbekanya - mushumo dza lushaka; wa kunguwedza u tshi tutuwedza masia
manwe a muvhuso; wa langa u iselwa ha tshumelo khathihi na u dzhenelela

hune vhukoni ha khou lepe-lepa.

Mivhuso yapo
Mivhuso yapo i tea u thusa mita kha u khwinisa maga a u tsireledza mutakalo wa

tshitshavha. I tea u thusana na zwitshavha khathihi na mudi nga mudi musi hu tshi
tutuwedzwa vhuhulu ha maga a u tsireledza mutakalo wa tshitshavha hu u itela

mutakalo kwawo khathihi na sumbedza zwivhuya zwa mabunga ane a vha o
tsireledzeaho nahone o naka ho. Mivhuso yapo i dovha ya vha na vhudifhinduleli ha

u thusa miya uri i difhatele mabunga a re na maga a u tsireledza mutakalo wa
tshitshavha. Sa tshipida tsha fulo la lushaka, mivhuso i tea u sumbedza zwitshavha
uri ngoho ngoho maga a u tsireledza mutakalo wa tshitshavha ndi fhungo lihulwane
vhutshiloni hazwo siani la mutakalo. Musi mivhuso yapo i tshi thusana na tshishavha,
i tea u thoma mbekanyamushumo dzine dza do topola u lilwa ha mabunga ha vha na
u thoma thandela dzine dza vha dzi dzilafho la zwililo izwi zwi tshi bva ngauri zwi re
zwihulwane ndi zwifhio, ya dovha hafhu ya thusa tshitshavha kha u fhata mabunga.

Kupulanele kwa zwithu kwa mivhuso yapo ku itwa hu tshi shumiswa Integrated
Development Plans Ð dzine Water Services Development Plans (Water and Sanitation)
dza vha tshipida tshadzo. U itela u thoma mbekanyamushumo dza u khwinisa maga
a u tsireledza mutakalo wa lushaka, muvhuso wapo u tea u dzi itela mugaganyo wa
dovha wa dzi lambedza. Masheleni a hone a bva kha zwiko zwo fhambanaho hu tshi

katelwa na mithelo ya mivhuso ya vundu na wa lushaka. Musi hu tshi thomiwa
mbekanyamushumo idzi, mivhuso yapo i tea u vha na vhutanzi ha uri mupo wo

tsireledzwa. Hu do nwalwa pulane dza mabindu dzi re dza thandela nngede hu na u
shumisana na komititshimbidzi (steering committee), ye ya khethwa nga tshitshavha
i tshi bva henefho tshitshavhani. Pulane idzi dzi do vha dzone dzine dza do bvisela

khagala maitele a no do tevhedzwa khathihi na kushelele kwa milenzhe kwa vhadzulapo
hu tshi tevhelwa zwililo zwa zwitshavha (zwigede). Mivhuso yapo i do thusa nga

vhukoni ha u langa u itela u vha na vhuanzi ha uri thandela dzi do pfumba. Hu fanela
u vha na u hasha mulaedza wa mutakalo kwawo hu tshi katelwa na wa ndondolamutakalo
mbuya khathihi na u dzula ho vhewa ito kha mafhungo a mutakalo tshifhinga tshothe.




